
র্তাহার সহিত দেখা করিতে গেলেন, তথা হইতে কানপুরে ফিরিয়া আসিলে পর তঁহাদের ভিন্ন ভাব দেখিলাম। একদিন সমাজের দিবস উপাসনা কাৰ্য্যের ভার কানপুরের কোন ব্রাহ্মের প্রতি সমৰ্পিত হয়। তিনি উপদেশের সময় আমার প্রতি কটাক্ষ করিয়া বলিলেন যে আমি র্তাহাদিগকে বিপথে লইয়া যাইতেছি। ব্ৰাহ্মদিগের মধ্যে উপদেশের সময় এরূপ কটাক্ষ বিলক্ষণ চলিয়া থাকে ; বিশেষতঃ ঐ বিরোধের সময় খুবই চলিত। আমার প্রতি কানপুরের ব্রাহ্মদিগের এই প্রকার ব্যবহারের বিষয়ে কানপুরস্থ একমাত্ৰ আদি ব্ৰাহ্মসমাজের ব্রাহ্ম শ্ৰীযুক্ত রামচন্দ্ৰ মৌলিক মহাশয়ের সহিত কথা হইতেছিল। তিনি বলিলেন “আপনি ইহাদিগকে আদি ব্ৰাহ্মসমাজের মতে আনাতে আমি প্ৰথমে বিস্মিত হইয়াছিলাম ; তৎপরে মনে করিলাম যে প্রচারকদিগের বশীকরণ শক্তি আছে, তন্নিবন্ধন আপনি কৃতকাৰ্য্য হইয়াছেন। ইহাদিগকে আপনি কোন মতে দুরন্ত করিতে পরিবেন না।” ইতিমধ্যে শ্ৰীযুক্ত গৌরগৌবিন্দ রায় কানপুরে উপস্থিত হইলেন। র্তাহার আগমনের অব্যবহিত পর সমাজের দিবস ব্রাহ্মের পর ব্ৰাহ্ম আসিয়া বলিলেন, “আজি আপনাকে অবশ্য সমাজে যাইতে হইবে।” আমি মনে করিতে লাগিলাম। “যে অন্য দিন অপেক্ষা আজ দূতের পর দূত কেন আসিতেছে, আজি কারখানাটা কি ?” সেই দিন উপাসনার পর গৌরগোবিন্দ ব্ৰহ্ম প্ৰতিপাদক-শ্লোক-সংগ্ৰহ অন্তর্গত বাইবেল ও কোবান হইতে উদ্ধত প্রায় সকল বচন পাঠ করিয়াছিলেন। কানপুরের ব্রাহ্মেরা মনে করিয়াছিলেন যে ঐ সকল স্লেচ্ছ ধৰ্ম্মগ্রন্থের বাক্য শ্রবণ করিয়া কাণে আঙ্গুল দিয়া গায়ত্রী মন্ত্র মনে মনে জপ করতঃ সমাজ হইতে তৎক্ষণাৎ উঠিয়া যাইব । তৎপরে সমাজ ভঙ্গ হইলে যখন তঁহাদিগকে বলিলাম। আমি নিজে বাইবেল ও কোরান হইতে সার সংগ্ৰহ করিয়াছি তখন তাহাদিগের ভ্রম দূরীকৃত

		 এই পাতা শেষ সম্পাদিত হয়েছে ০৭:২২টার সময়, ২ মে ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

